REPUBLIKA E SHQIPERISE
KUVENDI

LIGJ
Nr.8875, daté 4.4.2002

PER ROJEN BREGDETARE SHQIPTARE

Né mbéshtetje té neneve 78, 81 pika 1 dhe 83 pika 1 té Kushtetutés, si dhe té kapitullit 3 pika
42 paragrafi i paré té Dokumentit pér Politikén e Mbrojtjes sé Republikés té Shqipérisé, me
propozimin e Késhillit té Ministrave,

KUVENDI
| REPUBLIKES SE SHQIPERISE

VENDOSI:
Neni 1
Qéllimi

Krijimi i Rojés Bregdetare pér zbatimin e ligjshmérisé né det.
Neni 2
Pérkufizime

Me termat:

a) "Rojé Bregdetare™" kuptohet struktura, sistemi i vrojtimit té hapésirés detare, personeli,
mjetet (anije dhe helikopteré), né pérbérje dhe né varési té Ministrisé sé Mbrojtjes.

b) "Ujéra té brendshme™ kuptohet brezi ujor gé pérfshihet midis vijés bazé dhe vijés
bregdetare.

c) "Vijé bazé" kuptohet térésia e vijave té drejta qé bashkojné kepet dhe pikat mé té dala té
bregdetit shqiptar.

¢) "Deti territorial kuptohet brezi ujor gé pérfshihet midis vijés bazé dhe vijés sé hequr
paralel me té nga ana e detit, né distancén 12 milje vijé detare.

d) "Zoné fginje" kuptohet brezi ujor né vazhdim té detit territorial. Zona fqinje shtrihet deri
né 24 milje detare nga vija bazé né drejtim té detit té hapur.

dh) "Zoné ekonomike ekskluzive" kuptohet hapésira ujore né vazhdim té detit territorial deri
né vijén e mesme, ¢do piké e sé cilés éshté e baraslarguar nga pikat mé té aférta té vijave
bazé, pérkatésisht té bregdetit shqiptar dhe atij italian.

e) "Ndjekje e nxehté" kuptohet vazhdimi i operacionit té ndjekjes sé mjeteve detare qé
shkelin ligjshmériné né det dhe né ményré té hapur nuk i binden autoritetit té Rojés
Bregdetare, si dhe tentojné té kalojné né ujérat territoriale té shteteve fqinje.

€) "Manuali i Rojés Bregdetare" éshté akti nénligjor né té cilin pércaktohen rregullat bazé dhe
procedurat gé zbatohen nga Rojat Bregdetare pér ushtrimin e ligjshmérisé né det.



Neni 3
Varésia e Rojés Bregdetare

1. Roja Bregdetare varet nga Ministria e Mbrojtjes dhe éshté pjesé e distrikteve detare, té cilat
varen nga Komanda e Forcave Detare.

2. Roja Bregdetare bashkévepron me institucione dhe subjekte shtetérore ose private me
interesa né det.

3. Ményra e komunikimit té Rojés Bregdetare me kéto institucione dhe subjekte shtetérore
pércaktohet me marréveshje té pérbashkéta, né pérputhje me legjislacionin kombétar dhe
konventat ndérkombétare.

Neni 4
Struktura organizative dhe mjetet e Rojés Bregdetare

1. Struktura organizative e Rojés Bregdetare miratohet nga Ministri i Mbrojtjes.

2. Mjetet, sasia e tyre, personeli, sistemet e vrojtimit dhe té komunikimit, sallat operative
pércaktohen né strukturén organizative té Rojés Bregdetare, si pjesé e strukturés sé Forcave
Detare.

3. Roja Bregdetare pajiset me mjetet detare gé jané té pércaktuara né strukturén organizative
té Forcave Detare dhe me mjete ajrore (avioné dhe helikopteré).

4. Mjetet jané anije, avioné dhe helikopteré ushtaraké. Shenjat dalluese té anijeve dhe
avionéve té Rojés Bregdetare jané mbishkrimet "Roja Bregdetare™ dhe "Coast Guard", té
vendosura né té dy krahét, né pjesén anésore té tyre, sé bashku me stemén pérkatése.

Neni 5
Detyrat e Rojés Bregdetare

1. Roja Bregdetare ka pér detyré:

a) té zbatojé legjislacionin shqiptar dhe aktet e normat e sé drejtés ndérkombétare, té pranuara
nga Republika e Shqipérisé, né hapésirén detare shqiptare;

b) té japé asistencé pér sigurimin e lundrimit detar dhe sigurimin e jetés né det (SAR), né
pérputhje me legjislacionin kombétar dhe konventat ndérkombétare, né té cilat Republika e
Shqipérisé bén pjesé, i ka ratifikuar ose ka aderuar né to;

c) té parandalojé dhe té ushtrojé kontroll pér kalimin e paligjshém té mjeteve lundruese, té
mallrave dhe njerézve né hapésirén detare shqiptare;

¢) té kryejé afrim, bordim, inspektim, ndalim, kapje dhe bllokim té mjeteve dhe personave gé
shkelin legjislacionin detar, si dhe shogérimin e tyre né portin mé té afért, sipas rastit;

d) té kryejé ndjekjen e nxehté té mjeteve detare, sipas konventave ndérkombétare;

dh) té kryejé pérdorimin e forcés né rastet e mbrojtjes sé nevojshme dhe nevojés ekstreme;

e) té kryejé pérpilimin e dokumentacionit bazé pér fillimin e procedurave té métejshme pér
shkelésit e ligjit detar;

€) té parandalojé dhe té ushtrojé kontroll pér zbatimin e legjislacionit pér ndotjen e mjedisit
detar dhe bregdetar (MARPOL);

f) té ushtrojé kontroll né zbatimin e legjislacionit pér peshkimin detar;

g) té ushtrojé kontroll né zbatimin e legjislacionit pér lundrimin turistik;

gj) té ushtrojé kontroll né zbatimin e legjislacionit pér ruajtjen e pasurive detare, néndetare
dhe té fundit té detit;



h) té ushtrojé kontroll né zbatimin e legjislacionit pér ruajtjen e vlerave arkeologjike dhe
kulturore né hapésirén detare shqiptare.

2. Roja Bregdetare i ushtron detyrat e mésipérme né detin territorial, né zonén fqinje, dhe né
zonén ekonomike ekskluzive.

Né ujérat e brendshme Roja Bregdetare ofron ndihmé dhe bashképunon me Policiné Kufitare,
me kapitenerité e porteve e me institucione té tjera shtetérore.

3. Procedurat pér kryerjen e detyrave nga Roja Bregdetare pércaktohen né Manualin e Rojés
Bregdetare.

4. Pér kryerjen e detyrave té lartpérmendura, oficerét e Rojés Bregdetare gézojné statusin e
Policisé Gjyqgésore, né pérputhje me aktet ligjore dhe nénligjore né fuqi.

Neni 6
Kundérvajtjet administrative

1. Pér shkeljet e dispozitave té kétij ligji dhe té rregullave té pércaktuara né Manualin e Rojés
Bregdetare zbatohen masat e parashikuara né ligjin nr.7697, daté 7.4.1993 "Pér kundérvajtjet
administrative”, me ndryshimet pérkatése.

2. Autoriteti 1 Rojés Bregdetare ushtron té drejtén e dhénies sé masés pér kundérvajtjet
administrative, né pérputhje me ligjet gé rregullojné veprimtariné e institucioneve me
pérgjegjési dhe interesa né det.

Neni 7
Fusha e veprimit dhe e bashképunimit

1. Né detin territorial, né zonén fginje dhe né zonén ekonomike ekskluzive, kompetencat e
Rojés Bregdetare jané parésore pér realizimin e detyrave té pércaktuara né nenin 5 té kétij
ligji, si dhe té detyrimeve gé rrjedhin nga marréveshjet ndérkombétare, né té cilat Republika e
Shqipérisé éshté palé.

2. Né hapésirén detare shqgiptare, Roja Bregdetare u ofron ndihmé dhe bashképunim
subjekteve juridike e fizike, vendase dhe té huaja, né pérputhje me legjislacionin shqiptar dhe
me aktet e normat e sé drejtés ndérkombétare pér detin, té pranuara nga Republika e
Shqipérisé.

Neni 8
Burimet financiare

1. Burimet financiare pér pajisjen me mjete, stérvitjen e personelit dhe funksionimin e Rojés
Bregdetare pérballohen nga buxheti i Ministrisé s& Mbrojtjes si z& i vecanté.

2. Né rastet kur né mjetet detare dhe ajrore té Rojés Bregdetare kérkohet instalimi i
impianteve, mekanizmave, aparaturave, pajisjeve ose teknologjisé sé vecanté, né interes té
realizimit té detyrave specifike té ministrive, institucioneve té ndryshme, si dhe shérbimet e
tjera né interes té tyre, mbéshtetja financiare pér kété géllim béhet nga institucionet shtetérore
ose private té interesuara ose nga Buxheti i Shtetit.

Neni 9

Masat administrative



Gjobat, sekuestrimet né sende, né mallra, né vlera financiare dhe né mjete lundrimi vendosen
né pérputhje me aktet ligjore e nénligjore né fuqi.

Neni 10
Dispozita té fundit

1. Né zbatim té kétij ligji, Késhilli i Ministrave miraton Manualin e Rojés Bregdetare brenda
3 (tre) muajve nga hyrja né fuqi e kétij ligji.
2. Ministrité dhe institucionet pérkatése gé kané interesa né det, brenda 6 (gjashté) muajve
nga data e miratimit té kétij ligji, pérgatisin marréveshjet pérkatése pér pércaktimin e
rregullave bazé té bashkéveprimit ndérmjet tyre pér zbatimin e ligjshmérisé né det.

Neni 11
Té gjitha aktet ligjore dhe nénligjore, gé bien né kundérshtim me kété ligj, shfugizohen.

Neni 12

Ky ligj hyn né fuqi 15 dité pas botimit né Fletoren Zyrtare.

KRYETARI
Namik Dokle



